
Prezident İlham Əliyevin 
“1941-1945-ci illər müharibə-
sində qələbənin 70 illik yubile-
yinə hazırlıq və yubileyin qeyd 
olunması üzrə Tədbirlər Planı”-
nın təsdiq edilməsi haqqında 23 
fevral 2015-ci il tarixli Sərənca-
mına əsasən hazırlanan, həm 
Azərbaycan, həm rus dilində 
nəşr edilən “Bakı nefti, qələbə-
nin açarı. Şərəfli keçmiş, işıqlı 
gələcək. 1941-1945” kitabı Azər-
baycan üçün, xalqımız, milləti-
miz üçün, ümumilikdə, bəşəriy-
yət üçün tarixi hadisədir...  

Yeni və dəyərli layihə
Milli Məclisin İqtisadi siyasət, 
sənaye və sahibkarlıq komitə-
sinin sədri, görkəmli iqtisadçı 
alim, elm xadimi, akademik, 
AMEA İqtisadiyyat İnstitutu-
nun Elmi Şurasının üzvü Zi-
yad Səmədzadənin rəhbərliyi 
ilə hazırlanmış “Bakı nefti, 
qələbənin açarı. Şərəfli keçmiş, 
işıqlı gələcək. 1941-1945” adlı 
kitab qarşımızdadır. Kitabın 
adı, üz qabığı, nəfis və yüksək 
zövqlə tərtibatı onu açmadan, 
vərəqləmədən belə oxucunu 
özünə cəlb edir, mövzusu ilə 
bağlı son dərəcə dəyərli bir 
mənbə olduğunu “söyləyir”. 
Kitabı vərəqlədikcə isə onun 
sanbalı daha çox üzə çıxır, nə 
qədər böyük vətənpərvərliyin, 
gərgin zəhmətin, fədakar əmə-
yin bəhrəsi olduğunu diqtə edir. 
Etiraf edəcəyəm: çox vacib və 
ağır mövzuya həsr olunan bu 
kitab məni, həm də, sözün yax-
şı mənasında, heyrətləndirdi. 
AMEA-nın prezidenti, akade-
mik Akif Əlizadənin akademik 
Ziyad Səmədzadənin qlobal və 
milli iqtisadiyyat haqqında fun-
damental 7 cildliyinin – “Bö-
yük İqtisadi Ensiklopediya”nın 
təqdimat mərasimində söylədiyi 
fikri xatırladım: “Səmədzadəni 
tanıyanlar bilirlər ki, o, rahat 
dayanan adam deyil. Mütləq 
bizi yeniliklərlə təəccübləndir-
məlidir...” 
Bəli, akademik Ziyad Səməd-
zadə növbəti dəfə bizi daha bir 
fundamental işi, yeni və çox 
dəyərli bir layihəsi ilə təəccüb-
ləndirdi: məhsuldar ictimai və 
parlament fəaliyyəti, iqtisadçı 
alim kimi tədqiqatları belə onun 
yeni layihələrinə mane ola bil-
mir. Həmkarı, Milli Məclisin 
Aqrar siyasət komitəsinin sədri, 
iqtisad elmləri doktoru, profes-
sor Eldar İbrahimovun dediyi 
kimi, “hər kəsin, hətta mənəm-
mənəm deyən gənc alimlərin 
də həsəd aparacağı səviyyədə 
tükənməz enerjisi və işgüzar-
lığı” ilə yeni, eyni zamanda, 
çox dəyərli layihələrini davam 
etdirir. Bu dəfə isə akademik 
Azərbaycan üçün, xalqımız, 
millətimiz üçün, böyük anlamda 
bəşəriyyət üçün, bu gün nehrə 
kimi çalxalanan dünyamız üçün 
çox böyük əhəmiyyətə malik 
yeni nəşri ilə bizi sevindirdi. 
Alimin rəhbərliyi ilə zəngin 
arxiv materialları və sənədlər 
əsasında hazırlanan “Bakı nefti, 
qələbənin açarı. Şərəfli keçmiş, 
işıqlı gələcək. 1941-1945” ki-
tabı Azərbaycanın, Azərbaycan 
neftinin 1941-1945-ci illər mü-
haribəsindəki əvəzedilməz rolu-
nu arxiv sənədləri, tutarlı faktlar 
əsasında sübut edən mükəmməl 
bir topludur. Bu, elmi və ziyalı-
lığı ilə xalqını dünyada tanıdan 
əsl elm fədaisi, akademik Ziyad 
Səmədzadənin vətənpərvərliyi-
nin, Vətənə və xalqa xidmətinin 
daha bir yüksək təcəssümüdür. 
Əslində, bu toplunu alimin rəh-
bərliyi ilə bundan əvvəl işıq üzü 
görən “Qaliblər”, “Bakı nefti ol-
madan qələbə mümkün deyildi” 
adlı xüsusi buraxılışların dava-
mı da adlandlırmaq olar... 

Tarix bunları unuda bilməz, 
unutmamalıdır

Müharibələr heç zaman sevinc, 
uğur gətirmir, dərd, məşəqqət, 

müsibətlər gətirir. Müharibələr 
fəlakət, ölüm, çox sayda insan 
tələfatı, dağıntı, iqtisadi itkilərlə 
nəticələnən amansız bir bəladır. 
I və II dünya müharibələri artıq 
çoxdan tarixin arxivinə qovuşsa 
da, miqyası və böyük itkiləri ilə 
insanlıq tarixində, bəşər tarixin-
də pozulmaz iz qoyub, nəticələ-
ri ilə insanların hafizəsinə əbədi 
həkk olunub. “Bakı nefti, qələ-
bənin açarı. Şərəfli keçmiş, işıq-
lı gələcək. 1941-1945” kitabı öz 
səhifələrində dünyanı fəlakətə 
bürüyən bu müharibələrin çox 
amansız və ağır “mənzərə”sini 
yaradıb. 

Azərbaycan da həmin mühari-
bələrdən, bütün mənalarda çox 
ciddi mənəvi və maddi ziyan çə-
kib. Bu baxımdan kitabda xalqı-
mızın tarixi taleyi ilə bağlı çox 
qiymətli sənədlər yer alıb. Kitab 
ulu öndər Heydər Əliyevin fik-
ri ilə başlayır və titul vərəqində 
verilən bu fikri, bütövlükdə, nəş-
rin leytmotivi hesab etmək olar: 
“Tarix bu gün də, gələcəkdə 
də bilməlidir ki, İkinci Dünya 
müharibəsində, Böyük Vətən 
müharibəsində Azərbaycan 
Respublikasının xidməti, fəa-
liyyəti, rolu çox böyük olubdur. 
Bir daha deyirəm, həm övladla-
rımızın cəbhədəki qəhrəmanlı-
ğı, həm də neft hasilatı, cəbhəyə 
lazım olan bütün başqa ləva-
zimatların istehsalı sahəsində 
Azərbaycan xalqının xidmətləri 
misilsiz, əvəzsiz, tarixidir.” 
Kitab 11 bölmədən ibarətdir. 
Sözümün əvvəlində həmin böl-
mələrin adlarını xatırlatmağı 
vacib bilirəm, çünki elə təkcə 
bu adlar Azərbaycanın Böyük 
Vətən müharibəsindəki Qələ-
bədə oynadığı müstəsna rol 
haqqında çox mətləbləri diqqətə 
çatdırır: “Veteranlar bizim sər-
vətimiz və şərəfimizdir”, “Bakı 

nefti dünya siyasətinin tərkib 
hissəsidir”, “Bakı neftinin Qələ-
bədə əvəzolunmaz rolu (faktlar 
və sənədlər)”, “Onlar Vətənə və 
elmə xidmət edirdilər”, “Ordu-
nu yedizdirib-içizdirir, geyin-
dirirdilər”, “Xəzər Nəqliyyat 
Donanması müharibə illərin-
də”, “Parad – faşizm üzərində 
qələbənin təntənəsi”, “Azərbay-
can-Rusiya: strateji tərəfdaşlıq”, 
“Məqsəd Azərbaycan iqtisadiy-
yatının dayanıqlı, güclənən in-
kişafıdır”, “Güclü Ordu dövlət 
təhlükəsizliyinin qarantıdır”, 
“Tanı, xatırla, fəxr et!”... 
Bu bölmələrin hər biri ayrı-ay-

rılıqda müharibə dövrü haqqın-
da çox tutarlı, zəngin və böyük 
dəyər kəsb edən mükəmməl 
mənbədir. Akademik Ziyad 
Səmədzadə və onun komanda-
sı bu mənbə ilə Böyük Vətən 
müharibəsini qədirbilənliklə ta-
riximizin yaddaşına “köçürüb”. 
Bəs, görəsən, hörmətli akademi-
ki son dərəcə əziyyətli və məsu-
liyyətli bu işə çiyin verməyə nə 
vadar edib? Sualın ən yaxşı ca-
vabını onun “Hörmətli oxucu” 
adlı ön yazısında tapmaq olar: 
“Elm və siyasət, bir anlıq da 
olsa, dayanmağa, dönüb geri 
boylanmağa aman vermir. An-
caq elmə, elmi işlərə, siyasətə 
başım nə qədər qarışmış olsa da, 
müharibəli uşaqlıq illərimin xa-
tirələri, xüsusən də, həmin çağ-
lara aid bir epizod tez-tez yadda-
şımdan qopub gözümün önünə 
gəlir. Günlərin birində bizim 
kəndə, Buzovnaya səs yayıldı 
ki, dənizin sahilinə hərbi təyyarə 
düşüb. Bunu eşidən uşaqları da-
yandırmaqmı olardı?! Mən də 
uşaqlara qoşulub həmin yerə 
qaçdım. Ancaq sahilə yaxınla-
şar-yaxınlaşmaz hərbiçilər bizi 
saxladılar. Bu xatirələr çoxdankı 
bir arzumu, müharibə haqqında, 

daha doğrusu, Böyük Vətən mü-
haribəsi dövrünün iqtisadiyyatı 
haqqında kitab yazmaq istəyimi 
qəlbimdə gündən-günə artırır, 
qüvvətləndirir...”
Kitab məhz bu ali istəyin nəticə-
si kimi araya-ərsəyə gəlib. Yeri 
gəlmişkən, müharibə dövrünün 
nəslinə mənsub olan, uşaqlıq 
illəri həmin vaxta düşən, o il-
lərdə “müharibənin dəhşətlərini 
tam təsəvvür edə bilməyən”, 
onu ancaq “gətirdiyi aclığa görə 
lənətləyən” akademikin kövrək, 
həzin notlara köklənən və nik-
binliklə sona çatan “ön yazısı” 
kitabın ən təsirli parçalarından 

biridir. Müharibə xatirələrin-
dən sonra müəllif Azərbaycanın 
Böyük Vətən Müharibəsindəki 
danılmaz xidmətlərini qısaca 
sadalayır və qənaətini bölüşür: 
“Mən bu fikirdəyəm ki, Vətə-
nin o dar günlərində özlərinin 
rəşadətli əməyi ilə qəhrəman-
lıq nümunələri göstərən Bakı 
neftçilərinin xatirəsini funda-
mental tədqiqatlarla, sanballı 
kitablarla əbədiləşdirmək ol-
duqca vacibdir”. Bundan sonra 
isə Dağlıq Qarabağ münaqişəsi-
ni, onun acılarını yada salaraq 
Sovet İttifaqının rəhbərliyini qı-
nayır: “Xalqımız təəssüflənir ki, 
Bakı neftçilərinin qəhrəman-
casına döyüşünə ümidlə baxan 
Sovet İttifaqı rəhbərliyi dinc 
günlərdə bizdən üz döndərdi, 
xüsusilə Bakı neftçilərinin əmə-
yinə layiqli və ədalətli qiymət 
vermədi. Azərbaycan xalqının, 
Bakı neftçilərinin əməyini qiy-
mətləndirmək əvəzinə ələ düşən 
ilk fürsətdə xalqımızın milli qü-
ruruna toxunaraq, bizə əcdad-
larımızdan qalmış ən qiymətli 
əmanətin – dədə-babalarımızın 
alın təri, qanı ilə suvarılmış tor-
paqlarımızın işğalında erməni 
qəsbkarlarına havadarlıq etdi”. 

Bu doğru qınaqdan sonra dü-
şünürsən ki, akademik Ziyad 
Səmədzadənin yeni layihədə 
əsas məqsədi, həm də bütün 
araşdırmaların fonunda nəzər-
ləri Azərbaycanın ən ağrılı 
probleminə - Dağlıq Qarabağ 
münaqişəsinə yönəltmək, bu 
həqiqəti dünyanın diqqətinə 
çatdırmaqdır. Bax, burada alim 
Bakı neftini iqtisadi müstəvidən 
siyasi müstəviyə keçirir...  
Bəli, tarix bunları unuda bil-
məz, unutmamalıdır, yadda 
saxlamalıdır, yaşatmalıdır, gələ-
cəyə ötürməlidir. Və bu gün 
Azərbaycan erməni faşizmi-
nin təcavüzünə məruz qaldığı, 
torpaqlarının 20%-nin işğal 
olunduğu bir vaxtda həqiqətlə-
ri daha uca səslə dünyaya bə-
yan etməlidir və deməlidir ki, 
baxın, dünyanın alman faşiz-
mindən xilasında əvəzsiz rol oy-
namış bir ölkə, bir xalq erməni 
faşizmindən necə əziyyət çəkir, 
böyük bir haqsızlıqla, ədalət-
sizliklə üz-üzədir. Bu, həm 
də torpaqlarımızın ermənilər 
tərəfindən işğalına havadarlıq 
edənlərə, bədxahlarımıza da 
haqlı ittiham kimi səslənir...
Bəlkə də, “Bakı nefti, qələbə-
nin açarı. Şərəfli keçmiş, işıqlı 
gələcək. 1941-1945” kitabı-
nın ən böyük missiyası da elə 
budur, hörmətli akademikin 
demək istədiyi ən vacib “söz” 
bundan ibarətdir...
Akademik Ziyad Səmədzadənin 
bir vacib sözü də var: “Ötən illər 
ərzində Azərbaycan çiçəklənən 
diyara, regionun liderinə çevrildi. 
Dünya birliyinin ən nüfuzlu üzv-
lərindən biri oldu. Neft bizə güc 
verdi. Azərbaycan oğulları torpaq-
larımızın azad edilməsi uğrunda 
qələbə soraqlı döyüşlərə atılmağa, 
bu savaşda öz qəti, qəzəbli haqq 
sözünü deməyə hazırdır”.
Kitabın kolontitulundakı (hər 
qoşa səhifənin yuxarı sol və 
sağ küncü) “1945-2016” və 
“Böyük Qələbə” sözləri də bir 
işarədir. Bu işarə onu göstərir ki, 
kitab təkcə Azərbaycanın Bö-
yük Vətən müharibəsində qaza-
nılan böyük qələbədəki rolunu 
yox, həmin qələbədən bugünə-
dək keçən dövrdə ölkəmizin 

misilsiz yüksəlişini, tərəqqisini 
özündə əks etdirir...     
“Veteranlar bizim sərvətimiz və 

şərəfimizdir”
Azərbaycan Böyük Vətən mü-
haribəsində danılmaz xidmətlər 
göstərib, qələbəyə böyük töhfələr 
verib. Statistikaya diqqət edək: 
respublikamız 720 min nəfərdən 
çox övladını Böyük Vətən mü-
haribəsinə yola salıb. Bu oğul və 
qızlar müharibənin od, alov püs-
kürən cəbhələrində qəhrəmanlıq-
la vuruşub, partizan hərəkatında 
ağlasığmaz igidliklər göstəriblər. 
Amansız döyüşlərdə 320 min 
nəfərdən çox həmvətənimiz həlak 
olub. Bu müharibədə respubli-
kamızın 5 milli diviziyası: 77-ci, 
223-cü, 396-cı, 402-ci, 416-cı di-

viziyaları, ümumilikdə, 87 qırıcı 
batalyonu, 1124 özünümüdafiə 
dəstəsi iştirak edib...
Kitabın birinci bölümü ömürləri 
müharibənin qanlı-qadalı sən-
gərlərindən keçən, ya qismət, ya 
da təsadüf nəticəsində sağ qalan 
insanlara həsr olunub. “Veteran-
lar bizim sərvətimiz və şərəfi-
mizdir” bölümündə veteranlar-
dan, eyni zamanda, müharibədə 
həlak olan həmvətənlərimizin 
xatirəsinin ölkəmizdə daim əziz 
tutulmasından bəhs edilir. Hə-
qiqətən də, “onların adları, xa-
tirələri ölməzdir”. Müharibə 
ve teranlarını “xalqımızın qızıl 
fondu” adlandıran ümummilli 
li der Heydər Əliyevin cəbhə-
də mərdliklə vuruşan, dəfələrlə 
ölüm lə üz-üzə qalan, qəhrəman-
lıqlar göstərən müharibə vete-
ranlarına böyük qayğısından 
da danışılır, müdrik rəhbərin 
bununla bağlı bir unudulmaz 
xidməti də minnətdarlıqla xa-
tırlanır. Müstəqilliyimizin ilk 
illərində veteranlara ədalətsiz 
münasibət heç kimin yadından 
çıxmayıb. O vaxt hakimiyyət-
də olan AXC-Müsavat cütlüyü 
Qələbə gününü bayram günləri 
siyahısından çıxarmışdı. Xalq 
Cəbhəsinin liderləri deyirdilər 
ki, Böyük Vətən müharibəsin-
dəki qələbədən, Azərbaycanın 
bu müharibədə iştirakından da-
nışmağa ehtiyac yoxdur, çünki 
müharibəni Almaniya SSRİ ilə 
aparıb. Onlar dərk etmirdilər ki, 
almanlar SSRİ üzərində qələbə 
çalsaydı, bizim millətin taleyi 
necə olacaqdı. Heydər Əliyev 
1993-cü ildə xalqın təkidli tələ-
bi ilə hakimiyyətə qayıdandan 
sonra bu insafsızlığı da aradan 
qaldırdı, tarixi ədaləti bərpa etdi, 
9 May – Qələbə günü rəsmi 
bayram kimi təsdiq olundu, ve-
teranlara layiq olduqları hörmət 
göstərilməyə başladı. Ulu Ön-
dərin xalqımız qarşısında tarixi 
xidmətlərindən biri də məhz odur 
ki, Böyük Vətən müharibəsində 
xalqımızın fədakarlığını, müha-
ribə veteranlarının qəhrəmanlığı-
nı yüksək qiymətləndirirdi...
Bu gün də Azərbaycanda mü-
haribə veteranlarına həssas 

münasibət var. Diqqət və qay-
ğısı ilə veteranlara ikinci həyat 
bəxş edən Heydər Əliyevin bu 
siyasətini də Prezident İlham 
Əliyev uğurla davam etdirir. Bu 
insanların hərtərəfli müdafiəsi 
dövlətimizin sosial siyasətinin 
prioritetlərindən biridir. Baxın, 
elə təkcə Qələbə günündə döv-
lətin, onun rəhbərinin müharibə 
iştirakçılarına necə böyük ehti-
ramının şahidi oluruq. Kitabda 
Prezident İlham Əliyevin, eləcə 
də Azərbaycanın Birinci xanımı 
Mehriban Əliyevanın müharibə 
veteranlarına qayğısı konkret 
faktlarla nəzərə çatdırılır.
“Hər bir insan silaha sarılaraq 
öz ölkəsini müdafiə etmiş, dün-
yada və Avropada azadlığı qoru-

muş adamlara dərin ehtiramını 
bildirməlidir” deyən Prezident 
İlham Əliyevin “1941-1945-ci 
illər müharibəsində qələbənin 
70 illik yubileyinə hazırlıq və 
yubileyin qeyd olunması üzrə 
Tədbirlər Planı”nın təsdiq edil-
məsi haqqında 23 fevral 2015-ci 
il tarixli Sərəncamı da kitabın 
dəyərli sənədləri sırasındadır. 
Müharibə veteranlarına dövlət 
qayğısını ölkə rəhbərinin kitab-
da verilən fikri də təsdiq edir: 
“Bu gün Azərbaycan dövləti-
nin imkanları da artıb. Biz indi 
iqtisadi cəhətdən sürətlə inki-
şaf edirik. Biz, ilk növbədə bu 
imkanları ehtiyac içində yaşa-
yan, sağlamlığını müharibədə 
itirən, yaxınlarını, qohumlarını 
müharibədə itirən insanların 
şəraitinin yaxşılaşdırılmasına 
yönəltməliyik. Bu, Azərbaycan 
dövlətinin siyasətidir.” Ulu ön-
dər Heydər Əliyevin, eləcə də 
Prezident İlham Əliyevin mü-
haribə veteranları ilə son dərəcə 
səmimi görüşlərini, ünsiyyətini 
özündə əbədiləşdirən fotolar isə 
materiallara canlılıq bəxş edir...
Həmin bölmədə Heydər Əliyev 
Fondunun dəstəyi ilə çəkilmiş 
“Hədəf Bakıdır. Hitler neft uğ-
runda döyüşü necə uduzdu?” 
sənədli filmi haqqında ətraflı mə-
lumat verilməsi də yerinə düşür. 
Arzu Əliyevanın baş prodüseri 
olduğu, faşizm üzərində qələbə-
nin 70 illiyinə həsr edilmiş filmdə 
İkinci Dünya müharibəsi tarixinə 
tamamilə yeni rakursdan – neft 
uğrunda gedən müharibə nöqte-
yi-nəzərindən baxılır. Qələbədə 
Azərbaycan xalqının rolu, Bakı 
neftinin kəsb etdiyi strateji əhə-
miyyətdən bəhs edilir, qanlı mü-
haribənin əvvəllər heç bir yerdə 
nümayiş etdirilməyən kadrları 
yeni formatda, bərpa olunmuş 
rəng li şəkillərlə təqdim olunur. 
Film, ümumilikdə Heydər Əliyev 
Fondunun yaxın tariximizə gös tər-
diyi diqqətin bariz nümunəsidir... 
“Bakı nefti dünya siyasətinin 

tərkib hissəsidir”
Azərbaycanın təbii sərvəti – 
nefti müharibədə misilsiz rol 
oynayıb, neftçilərimiz tarixi 
qələbəyə ciddi töhfələr veriblər. 

Bu xidmətin, demək olar ki, heç 
biri kitabı “yazanların” diqqə-
tindən yayınmayıb. Neftin bir 
əsrdən çox müddətdə Azərbay-
canın, ümumilikdə regionun ta-
leyinə ciddi təsirləri də kitabda 
tarixi faktların dili ilə süzgəcdən 
keçirilərək təhlil edilir... 
“Bakı nefti dünya siyasətinin 
tərkib hissəsidir” bölümündə 
ölkəmizdə neft çıxarılmasının 
tarixinə, neft sənayesinin inkişaf 
tarixinə nəzər salınır. Bu tarixlə 
bağlı çox vacib faktlar ortaya 
qoyulur: “Dünyada ilk neft qu-
yusunun Bibiheybət yaxınlığın-
da qazılması tarixi bir sənəddə, 
qraf Vorontsovun 1848-ci il iyu-
lun 14-də rus çarına göndərdiyi 
rəsmi məlumatda öz təsdiqini 
tapır”. Digər bir məlumatda isə 
oxuyuruq: “1898-ci ildə Rusiya 
Azərbaycan neftinin hesabına 
neft hasilatına görə dünyada bi-
rinci yerə çıxdı. ABŞ, İngiltərə 
və Rusiya arasında “iqtisadi 
müharibə” başladı. Müharibə-
nin episentrinə isə neft Bakısı 
çəkildi. Dinc, sakit əyalət şəhə-
rində bir-birinin ardınca fitnə-
karlıqlara rəvac verən inqilabi 
mitinqlər, tətillər başlandı. Ən 
dəhşətlisi isə bunlarla yanaşı, 
ermənilərin şəhərin azərbay-
canlı əhalisi arasında kütləvi 
qırğınlar törətməsi idi. Bütün 
bunların, eləcə də neft mədənlə-
rindəki diversiyaların, yanğın-
ların bir məqsədi vardı – sürətlə 
artan neft hasilatını dayandır-
maq, pozmaq”. Bu fakt isə hələ 
19-cu əsrin sonlarında artıq Bakı 
neftinin dünya siyasətinin tərkib 
hissəsinə çevrildiyini sübut edir. 
Beləcə, dəqiq arxiv materialla-
rı əsasında Bakı neftinin tarixi, 
onun dünya siyasətində oyna-
dığı rol böyük məharətlə kitaba 
“köçürülür”. Neft amilinin dün-
ya siyasətində, bu və ya digər 
ölkələrdə hakimiyyət uğrunda 
mübarizələrdə oynadığı rol üzə 
çıxarılır, böyük dövlətlərin neft 
siyasətinin nəticələri geniş təh-
lil edilir. Birinci və ikinci dünya 
müharibələrinin başlanmasında 
neft amilinin rolunu əks etdirən 
faktlar, dünyanın siyasi liderlə-
rinin neftin qələbənin əldə olun-
masında vacibliyi barədə fikir-
ləri də açıqlanır. 

Lakin təkcə bu, deyil...
Adından da göründüyü kimi, ki-
tabda əsas diqqət Bakı neftinin 
Böyük Vətən müharibəsindəki 
əvəzsiz roluna yönəlib. Məlum-
dur ki, Almaniya Qafqaz uğ-
runda döyüşlərdə neft Bakısına 
nəzarəti ələ keçirməyi qarşıya 
məqsəd qoymuşdu. “Bakı nefti-
nin qələbədə əvəzedilməz rolu” 
məqaləsində oxuyuruq: “Adolf 
Hitler öz niyyətlərini, ümumi və 
konkret vəzifələri olduqca aydın 
cəmləşdirib demişdi: “Biz Ru-
siyanı nə qədər tez məhv etsək, 
bir o qədər yaxşıdır”. Əlbəttə 
ki, SSRİ-yə hücumun əsas hə-
dəfi “Bakının neft yataqlarına 
çıxmaq idi. Bəli, səbəb Azər-
baycanın təbii sərvətləri, xü-
susən də neft ehtiyatları, strateji 
baxımdan Şərqlə Qərb arasında 
əlverişli mövqedə yerləşmə-
si idi. Hitler özünün SSRİ-yə 
“Barbarossa” planını genişlən-
dirərək, xüsusi vurğu ilə öz ge-
nerallarının diqqətinə çatdırırdı 
ki, neft Bakısını mütləq tutmalı-
yıq. Hitler və ətrafındakılar yax-
şı başa düşürdülər ki, Bakı nefti 
olmadan Şərq kampaniyasında 
uğur qazanmağa ümid yox dərə-
cəsindədir. Bütün dünyaya ağa-
lıq etmək iddiasında olan alman 
strateqləri və onların müttəfiqləri 
bircə prinsipə güvənirdilər: “Kim 
dünyanı idarə etmək istəyirsə, 

neftə nəzarəti ələ keçirməlidir. 
Bütün neftə – harada olursa-ol-
sun, harada çıxırsa-çıxsın...” 
Bu və digər inkarolunmaz fakt-
lar kitabda dəqiq tarixi sənədlər 
və arxiv materialları ilə oxucu-
ya çatdırılır. Məlumatlarla bağlı 
çox sayda şəkil, cədvəl və qra-
fik də verilib. Onların hər biri 
konkret məna daşıyır, həm ön, 
həm arxa cəbhə haqqında xro-
nologiyanı özündə əks etdirir, 
eyni zamanda, müharibə döv-
rünün ağırlıqlarını əyani olaraq 
göz önünə  gətirir. 
Ziyad Səmədzadənin kitabı, 
həm də onunla qiymətlidir ki, 
onun səhifələrində bu möv-
zuda hələ indiyədək üzə çıxa-
rılmayan, məlum olmayan, 
yaxud az məlum olan, məxsusi 
qabardılmayan, dəyərləndiril-
məyən fakt və sübutlar aşkara 
çıxarılıb, ilk dəfə oxuculara 
çatdırılıb...
İkinci Dünya müharibəsində 
neft və neft məhsullarının həl-
ledici rol oynadığını müharibə 
edən tərəflər də yaxşı bilirdi. 
Həm Hitler, həm də Stalin anla-
yırdılar ki, savaşda neft və neft 
məhsulları ilə daha yaxşı təc-
hiz olunan tərəf qalib gələcək. 
Kitabda bu fikri oxucuya əyani 
olaraq çatdıran çox dəyərli bir 
cədvəl var. 1913-40-cı illərdə 
SSRİ, o cümlədən Azərbaycan, 
Rumıniya, Küveyt, Səudiyyə 
Ərəbistanı, İran, İraqda neft ha-
silatını ölkələr üzrə əks etdirən 
həmin cədvəldə Bakının müha-
ribədə oynadığı rolu göstərən 
faktlara diqqət edək: 1940-cı 
ildə Hitler Almaniyasının müt-
təfiqi olan Rumıniyada neft ha-
silatı 5,7 milyon ton idi. İranda 
8,7 milyon ton, İraqda isə 2,5 
milyon ton neft çıxarılırdı. Ba-
kıda isə bu rəqəm 22,1 milyon 
ton idi. Bu fərqin özü çox söz 
deyir. Məlum olur ki, Almaniya-
nın müttəfiqi olan Rumıniyanın 
1940-cı ildə faşist ordusu üçün 
istehsal etdiyi neft Azərbayca-
nın Sovet ordusu üçün istehsal 
etdiyi neft və neft məhsulların-
dan təqribən 5 dəfə az imiş. Bu, 
Azərbaycan neftçilərinin, Azər-
baycan mühəndis-geoloqlarının 
rəşadətli əməyinin nəticəsi idi. 
Bakı müharibə illərində Sovet 
ordusunu, bütün ölkəni yana-
caqla, sürtkü yağları ilə təmin 
edən əsas “təchizatçı” idi. O 
dövrdə SSRİ-də çıxarılan nef-
tin 75%-ni Bakı verib. Bu, o 
deməkdir ki, döyüşən 10 tank-
dan 7-si, 10 təyyarədən 10-u 
Bakı nefti ilə işləyib...
Məsələnin hərbi strateji baxım-
dan fövqəladə əhəmiyyətini qa-
bartmaq üçün kitabda verilən 
daha bir fakta da diqqət edək: 
“1942-ci ilin iyul ayının 1-də 
İ.V.Stalin N.K.Baybakova əmr 
edir: “Təcili Qafqaza gedirsiniz 
və yerli neft mədənlərinin dağı-
dılmasını təmin edirsiniz. Əgər 
Hitlerin əlinə 1 ton olsa belə, neft 
keçərsə, biz sizi güllələyəcəyik. 
Yox, əgər Hitler gələ bilməsə, siz 
də neft mədənlərini vaxtından 
qabaq dağıtsanız, onda da biz sizi 
güllələyəcəyik.” Bu, onu göstərir 
ki, Bakı nefti o vaxt, həqiqətən, 
ölüm-dirim məsələsi idi...
Müharibə illərində Bakı, həm də 
Qərblə Şərq arasında çox vacib 
nəqliyyat dəhlizinə çevrilmiş-
di. İkinci cəbhənin antialman 
koalisiyasının üzv dövlətləri 
tərəfindən İrandan Sovet İtti-
faqına göndərilən hərbi ləvazi-
matın xeyli hissəsi məhz Bakı 
vasitəsilə cəbhəyə çatdırılırdı. 
Elmi-hərbi terminologiyada bu-
na Lend-liz əməliyyatı deyilirdi. 
Lend-liz qanunu ABŞ konqresi 

tərəfindən 1941-ci il martın 11-
də qəbul olunmuşdu və İkinci 
Dünya müharibəsi dövründə 
Sovet İttifaqı Lend-liz proqramı 
əsasında ABŞ-dan yardım alır-
dı. ABŞ bu proqram əsasında öz 
müttəfiqlərinə ərzaq, döyüş sur-
satı, texnika, neft məhsulları da 
daxil olmaqla strateji xammal 
verirdi. Lend-liz üzrə bütün yük 
göndərişlərinin ümumi həcmi 
50,1 milyard dollara yaxın idi...
Bakı nefçilərinin müharibədəki 
qəhrəmanlığını digər faktlar da 
təsdiq edir: o illərdə Azərbay-
can neftçiləri 160 dəfə yüksək 
mükafatlara layiq görülüb. Sö-
zün bu yerində neftçilərimizin o 
dövrdəki əməyinə verilən yük-
sək qiyməti xatırlatmaq yerinə 
düşür. Nikolay Baybakov Bakı 
neftçilərinin fədakarlığını belə 
xarakterizə edirdi: “Onlar dəbli 
ayaqqabılarını çıxarıb, kirz çək-
mələr geydilər. Bəzəkli şlyapa-
larını bir qırağa atıb, başlarına 
qulaqlı, ağır papaq keçirdilər. 
Qadınlar heç bir işdən qorxmur-
dular. Hətta buruq qazma işlə-
rində də çalışırdılar...”
Layihə rəhbərinin kitabdakı 
daha bir xidmətini də mütləq 
xüsusi vurğulamaq lazımdır. 
Bu, həmin dövrdə Azərbayca-
nın neft sənayesinə iri kapitallar 
yatıran sərmayədarların (Hacı 
Zeynalabdin Tağıyev, Şəmsi 
Əsədullayev, Ağa Musa Nağı-
yev), eləcə də neftin çıxarılması 
sahəsində danılmaz xidmətləri 
olan alim və mütəxəsisslərin 

xatırlanmasıdır. Onların fotoşə-
killərinin kitaba daxil edilməsi, 
barələrində qısa, lakin mühüm 
məna daşıyan informasiya ve-
rilməsi son dərəcə böyük qə-
dirbilənlik nümunəsidir. Zəngin 
və mənalı bioqrafiyaya malik 
bu şəxslərin hər biri xalqımızın 
milli sərvətidir, kitabda onların 
xidmətlərinin də yada salınma-
sı çox təqdirəlayiqdir. Çünki 
ölkəmizdə neft sənayesinin for-
malaşmasında onların fədakar 
əməyi, zəkası, biliyi mühüm 
rol oynayıb. Kitabın iki qoşa 
səhifəsində geologiya elminin 
inkişafına töhfə verən görkəmli 
geoloq alimlərin şəkilləri ve-
rilib: Əliəşrəf Əlizadə, Əhəd 
Yaqubov, Mirəli Qaşqay, Musa 
Əliyev, Sabit Orucov, Fərman 
Salmanov, Baba Babazadə, Faiq 
Bağırzadə, Şamil Əzizbəyov, 

Şəfaət Mehdiyev, Qambay Əli-
zadə, Tofiq İslamzadə, Dəmir 
Hacıyev, Ədham Şıxəlibəyli, 
Azad Sultanov, Heydər Əfən-
diyev, Tofiq Qasımov, Xoşbəxt 
Yusifzadə, Akif Əlizadə...
Azərbaycanın müdafiə əhəmiy-
yəti kəsb edən neft məhsulları 

istehsalının artımına töhfələr 
bəxş edən görkəmli kimyaçı 
alimlər: Yusif Məmmədəliyev, 
Rüstəm İsmayılov, Əli Quliyev, 
Murtuza Nağıyev, İzzət Oruco-
va, Şıxbala Əliyev, eləcə də mü-
haribə illərində neft sənayesinin 
və iqtisadiyatın səmərəli fəaliy-
yətini təmin edən istehsalat rəh-
bərləri və təşkilatçıları: Əliəşrəf 
Əlizadə, Əziz Əliyev, Süleyman 
Vəzirov, Əzizağa Əzizbəyov, 
Musa Əliyev, Baba Babazadə 
və başqaları haqqında verilən 
ayrı-ayrı məqalələr də təqdir 
olunasıdır. Bu insanların elm 
və insanlıq naminə misilsiz xid-
mətlərini kitabdakı tək bir sadə 
cümlə də gözəl xarakterizə edir: 
“Onlar Vətənə və elmə xidmət 
edirdilər”...
Bakı neftinin Qələbədə həlledici 
rolu fotoşəkillərlə də müfəssəl 
şəkildə təqdim olunur...

“Bakı neftinin Qələbədə 
əvəzolunmaz rolu”

Nəşrdə dünyanın siyasi lider-
lərinin neftin qələbədəki vacib 
rolu barədə fikirlərinə də yer ve-
rilib. Həmin fikirlərin bir neçə-
sinə diqqət edək: 
Fransanın yanacaq üzrə Baş 
Komitəsinin direktoru, senator 
Anri Beranje: “Neft müharibə-
nin qanı idi, indi isə onun qarşı-
sında sülhün qanı olmaq durur: 
kim neftə sahibdirsə, kimin nefti 
varsa, o da dünyaya yiyələnəcək, 
dünyanı idarə edəcək. Çünki av-
tomobil benzinin sayəsində yer-
də, aviabenzinin sayəsində göy-

də, mazutun sayəsində dənizdə 
hökmran olacaq”.
Ser Uinston Leonard Spenser 
Çörçill: “Əgər biz dənizdəki 
üstünlüklərimizi qorumasaq, 
millətimizin və imperiyanın 
gələcəyi, əsrlər boyu məhru-
miyyətlər, əzablar, qələbələr he-
sabına yığılan sərvətlər – bütün 
bunların hamısı məhv olacaq”.
Sovet İttifaqı marşalı Fyodor 
Tolbuxin: “Qızıl Ordu qazan-
dığı çoxlu qələbələrinə, hücum 
edən hissələrə vaxtlı-vaxtında 
keyfiyyətli yanacaq göndərdi-
yinə görə Azərbaycan xalqı və 
cəsur Bakı neftçiləri qarşısında 
borcludur: Stalinqrad ətrafın-
da, Donda, Donbasda, Dnep-
rin, Dnestrin sahillərində, Bel-
qradda, Budapeştdə, Vyanada 
Azərbaycan neftçilərini min-
nətdarlıqla xatırlayan bizim 

cəbhənin döyüşçüləri neft Ba-
kısının cəsur zəhmətkeşlərini 
salamlayırlar”.
İosif Vissarionoviç Stalin:“-
Neft haqqındakı məsələ həyat 
məsələsidir. Ona görə ki, neft 
kimdə çoxdursa, gələcək mü-
haribədə kimin əmr verəcə-

yi ondan asılıdır. Kimdə neft 
çoxdursa, dünya sənayesinə 
və ticarətinə əmr verilməsi də 
ondan asılıdır. Neft qabaqcıl 
ölkələrin donanmalarının mo-
torlu mühərriklərə keçməsin-
dən sonra dünya dövlətlərinin 
istər müharibə zamanı, istərsə 
də sülh, əmin-amanlıq zamanı 
üstünlük, hegemonluq uğrun-
da gedən mübarizəsində həyati 
məsələyə çevrilər”.
C.Batler və C.Quferin “Bö-
yük strategiya” kitabından: 
“Hitler hesab edirdi ki, Le-
ninqradın blokadası, Ukrayna-
nın itirilməsi, Qafqazın təcrid 
edilməsi Sovet iqtisadiyyatını 
tamamilə dağıdacaq. Leninq-
radın tutulması İsveçdən misin 
ixrac edilməsinə ciddi şəkildə 
mane olan Baltik dənizindəki 
Sovet donanmasının hərəkət-
lərinə son qoya bilərdi. Ukray-
nanın işğalı almanlara taxıl, 
ərzaq və ən nəhayət, Rusiyanın 
cənubundan Qafqaza, Bakı-
nın, Maykopun, Qroznının neft 
yataqlarına birbaşa yol açırdı”.
A.Rozenberq “Qafqazın ye-
nidən dəyişdirilməsi haqqın-
da” məlumat vərəqindən: 
“Almaniyanın maraqları bü-
tün Qafqazda möhkəm mövqe 
tutmaq, bununla da kontinen-
tal Avropada təhlükəsizliyin, 
Yaxın Şərqlə əlaqələrin təmin 
edilməsindən ibarətdir. Yalnız 
bu əlaqələr gələcəkdə Almani-
yanı və bütün Avropanı dəniz 
dövlətlərinin koalisiyasından 

asılı etməz. Bizim siyasətimi-
zin məqsədi Qafqazda və ona 
cənubdan həmsərhəd ölkələr 
üzərində istər hərbi, istərsə də 
siyasi baxımdan üstünlükdür”.  
Kitabda verilən daha bir mühüm 
sənəd: “1941-ci il iyulun 16-da 
fürerin qərargahında keçirilən 
müşavirədə qeyd olundu ki, 
“Bakı vilayəti... alman kon-
sessiyası olmalıdır”. Almaniya 
Silahlı Qüvvələri Ali koman-
danlığı yanında kəşfiyyat və 
əks kəşfiyyat idarəsinin – “Ab-

ver”in rəisi, admiral Fridrix 
Vilhelm Kanaris təsdiq edirdi 
ki, SSRİ-nin xammal ehtiyat-
larını, ilk növbədə Bakı nef-
tini tez bir zaman ərzində tut-
madan, ələ keçirmədən qələbə 
mümkün deyil. Artıq 1941-ci 
ilin yazında Bakının neft mə-
dənlərinin istismarının təşki-
li məqsədilə almanlar xüsusi 
idarə – Vestfalen qərargahını 
yaratdılar”...
Neft Bakısının rolu o qədər 
böyük idi ki, Hitler Almaniya-
sı Bakını ələ keçirməyi ən va-
cib məqsəd kimi qarşıya qoy-
muşdu. Bu, mümkün olmadığı 
təqdirdə, hətta Bakını partlat-
maq tapşırığı da verilmişdi. 

Bu təxribatı törətmək üçün al-
man kəşfiyyatçısı Otto Skortsen 
(çelovek so şramom) seçilmişdi. 
Digər tərəfdən, almanlar Qafqa-
za hücum edən ərəfədə Stalin də 
Bakı üçün təhlükə yarananda neft 
mədənlərinin almanların əlinə 
keçməməsi üçün onların partla-
dılması barədə Nikolay Bayba-
kova tapşırıq vermişdi. Kitabda 
həmin Sərəncamın məzmunu, 
əməliyyatın keçirilməsi barədə 
materiallar da əksini tapıb...
Daşnakların, erməni millətçilə-
rinin alman kəşfiyyatına xidmət 
etmələri barədə “Həqiqətlərin 
izi ilə: sənədlər Rusiya arxiv-
lərindəki erməni saxtakarlığına 
şahidlik edir” adlı yazı da nəş-
rin diqqətçəkən məqalələrdən 
biridir. Yazıda erməni millət-
çilərinin “Böyük Ermənistan” 
xülyası ilə həyata keçirdikləri 
xəyanətkar əməllər ifşa olunur. 
Sitat: “Ermənilərin nümayən-
dələri – Avropa xalqlarının 
cəlladları olan Dro, Njde və b. 
daşnaklar İkinci Dünya mü-
haribəsi illərində İmperiya Baş 
Təhlükəsizlik İdarəsinin (SD) 
nümayəndələrinə öz xidmətlə-
rini təklif edirdilər. Əvəzində isə 
ermənilər “köçəri” dövlətlərdən 
biri, Azərbaycanın əzəli-əbədi 
torpaqları üzərində süni yolla 
qurulmuş Ermənistan SSR-in 
coğrafi ərazisini genişləndir-
mək istəyirdilər. Rusiya arxivlə-
rindən əldə edilmiş “Daşnaklar 
alman kəşfiyyatının xidmətin-
də” adlı kitabda çap olunmuş 
tarixi bir sənəd – SSRİ Daxili 
İşlər naziri S.Kruqlovun İ.Sta-
linə, V.Molotova, L.Beriyaya, 
Q.Malenkova yazdığı tam məxvi 
məlumat İkinci Dünya mühari-
bəsi illərində Hitler Almaniya-
sına xidmət edən daşnakların 
fəaliyyətini açıq-aydın göstərir, 
sübuta yetirir”. Məhz ermə-
nilərin bu xəyanətinin nəticəsi 
idi ki, Hitler Almaniyası SSRİ 
müharibədə məğlub olandan 
sonra Almaniya, Azərbaycan, 
Türkiyə arasında yaxın münasi-
bətlərin olmaması, Dağlıq Qara-
bağın Ermənistana verilməsi və 
s. barədə rəsmi sənədlər qəbul 
etmişdilər. Xatırladaq ki, “Daş-
naklar alman kəşfiyyatının xid-
mətində” kitabı Heydər Əliyev 
Fondunun dəstəyi ilə 2014-cü 
ildə “Azərnəşr”də çap olunub...
Unudulmayan qəhrəmanlar – 

onların Aprel varisləri
Böyük Vətən müharibəsi illə-
rində Azərbaycandan 123 nəfər 
göstərdikləri misilsiz şücaətin 
müqabilində Sovet İttifaqı Qəh-
rəmanı adına layiq görülüb: ilk 
azərbaycanlı Sovet İttifaqı Qəh-
rəmanı İsrafil Məmmədov, tank 
üstündə Fin sərhəddindən, Sta-
linqraddan Baltikyanı ölkələrə 
qədər şərəfli döyüş yolu keçən, 
iki dəfə Sovet İttifaqı Qəhrəma-
nı Həzi Aslanov, əfsanəvi parti-
zan, başına almanların 400 min 

reyxsmarka mükafat qoyduğu 
Mixaylo – Mehdi Hüseynzadə, 
istedadlı jurnalist-kəşfiyyat-
çı Rixard Zorge, cəsur döyüş-
çü-partizan, Fransa Müqavimət 
Hərəkatının görkəmli nümayən-
dəsi Əhmədiyyə Cəbrayılov, əsl 
dahilik abidəsi, şərqşünas alim 
Ziya Bünyadov, Moskvanın 
yaylım atəşfəşanlığı ilə qarşıla-
dığı, sıravi əsgərdən generaladək 
ucalan Mahmud Əbilov, öz hə-
yatı bahasına komandirini xilas 
edən Qafur Məmmədov, qəhrə-
man topçu Qəzənfər Əkbərov...
Ümumilikdə, azərbaycanlılar 
Böyük Vətən müharibəsində 
ən yüksək fəxri adlar alıb, or-
den-medallarla təltif olunublar. 

30 nəfər “Şöhrət” ordeninin hər 
üç dərəcəsi ilə, 170 min əsgər və 
zabitimiz müxtəlif orden və me-
dallarla təltif edilib. Bu və digər 
faktlar da kitabda geniş əks olu-
nub. Qəhrəmanlar haqqında “Si-
zin qəhrəmanlığınız əbədidir”, 
“Sizin qəhrəmanlığınız ölməz-
dir” başlığı ilə verilən oçerklər 
nəşrin əhəmiyyətini birə-beş 
artırır. Azərbaycanın müharibə 
şəraitində yaşadığı bir vaxtda, 
bu, heç şübhəsiz, çox vacibdir...
Bəli, təəssüf ki, müharibə möv-
zusu hələ də biz azərbaycanlı-
lar üçün ən ağrılı mövzulardan 
biridir. Ermənistanın ölkəmizə 
təcavüzü torpaqlarımızın 
20%-nin işğalı ilə nəticələnib, 
Azər baycanı dünyanın ən çox 
qaçqın-köçkünü olan ölkəyə 
çevirib, bir milyondan çox soy-
daşımız öz doğma ev-eşiyindən 
didərgin düşüb. Ümummilli 
liderimiz Heydər Əliyev yurd-
larından didərgin düşən soydaş-
larımızın problemlərinin həlli 
istiqamətində mühüm tədbirlər 
gördü. Prezident İlham Əliye-
vin yorulmaz fəaliyyəti, həyata 
keçirdiyi ardıcıl, məqsədyönlü 
tədbirlər nəticəsində isə qaçqın 
və köçkünlərin sosial problem-
lərinin həllində yüksək göstəri-
cilərə nail olunub. Bu günədək 
dövlətimiz problemin sülh yolu 
ilə nizamlamasına çalışır və bir 
daha öz sülhsevərliyini bütün 
dünyaya nümayiş etdirir. Çünki 
müharibə istəmir, çünki müha-
ribənin nə olduğunu yaxşı bilir. 
Lakin torpaqlarının erməni iş-
ğalı altında qalması ilə də ba-
rışmaq fikrində deyil, istədiyi 
nəticəyə nail olmadığı təqdirdə 
qüdrətli Azərbaycan Ordusunun 
torpaqlarımızı güc yolu ilə azad 
edəcəyini də hər zaman bəyan 
edir. 2016-cı ilin aprel hadisələ-
ri də Azərbaycan Prezidentinin 
ədalətli və qətiyyətli mövqeyini, 
Azərbaycan Ordusunun gücünü, 
eyni zamanda, əsgərlərimizin, 
zabitlərimizin vətənpərvərliyi-
ni, Vətən uğrunda hər an hər cür 
qəhrəmanlığa hazır olduqlarını 
bir daha sübut etdi. Yaxın hərb 
tariximizin ən şərəfli səhifələrin-
dən biri olan 2016-cı ilin aprel 
döyüşləri sübut etdi ki, Azərbay-
can Ordusu regionun ən güclü, 
ən müasir Ordusudur, bu Ordu 
işğal altında olan torpaqlarımızı 
düşməndən azad etmək qüdrətinə 
malik bir gücdür. Qısa müddətdə 
işğal altında olan min hektarlarla 
torpağımızın tam azad edilməsi, 
strateji əhəmiyyətli “Lələ təpə” 
yüksəkliyinin bölmələrimizin nə-
zarətinə keçməsi ilə nəticələnən 
Aprel döyüşləri parlaq qələbə-
mizdir. Aprel döyüşləri göstərdi 
ki, Ali Baş Komandanımız İlham 
Əliyevin rəhbərliyi, igid əsgərlə-
rimizin qəhrəmanlığı ilə ölkəmi-
zin ərazi bütövlüyü tezliklə bərpa 
olunacaq... 
Aprel döyüşlərinin qəhrəmanları 
da məhz İsrafillərin, Həzilərin, 
Mehdilərin, Əhmədiyyələrin... 
xələfləridir. Tək bir nümunə də 
bunu təsdiq edir: Böyük Vətən 
müharibəsinin qəh rəmanı Əh-
mədiyyə Cəbrayılovun oğlu 
Mikayıl Cəbrayı lov Qarabağ 
müharibəsində mərdliklə vuru-
şaraq şəhid olub. Demək, qəh-
rəmanlıq yolu davam edir, qəh-
rəmanların yolu davam edir. Nə 
qədər ki, elan olunmamış Ermə-
nistan-Azərbaycan müharibəsi 
bitməyib, Qarabağ düyünümüz 
açılmayıb, nə qədər ki, Şuşa, La-
çın nisgilimiz, qubarımız bizim-
lədir, bu yol davam edəcək və bu 
yoldan çox igidlər keçəcək...
“Bakı nefti, qələbənin açarı. 
Şərəfli keçmiş, işıqlı gələcək. 
1941-1945” kitabının bu yön-
dən də faydası göz önündədir. 
Biz Vətən oğullarımızın rəşadəti 
barədə nə qədər çox informasi-
yaya malik olsaq, onlar haqqın-
da nə qədər çox yazsaq, çox da-
nışsaq, gənc nəsillər bu barədə 
daha çox məlumatlı olacaqlar. 
Bu, onları Vətənə daha möhkəm 
bağlayacaq, onlar Vətəni qoru-
mağı özlərinin ən müqəddəs və-
zifəsi, borcu hesab edəcəklər...
Lakin təkcə bu, deyil...

Bakı, həm də hərbi silah 
istehsalı mərkəzlərindən 

birinə çevrilmişdi
Azərbaycan Böyük Vətən müha-
ribəsində təkcə nefti ilə misilsiz 

rol oynamayıb, təkcə cəsur, igid 
övladları ilə vuruşmayıb. Bütöv-
lükdə, bu müharibəyə səfərbər 
olub, elliklə bu müharibəyə qo-
şulub, bəşəriyyətin, insanlığın fa-
şizm bəlasından qurtulması üçün 
əsl hünər, əsl rəşadət göstərib...
Bakı müharibə illərində, həm 
də hərbi silah istehsalı mərkəz-
lərindən birinə çevrilib. O il-
lərdə paytaxtın əksər fabrik, 
zavod və müəssisələri istehsal 
yönünü dəyişərək, müharibə 
üçün silah-sursat hazırlayırdı...
Bakı maşınqayıranları hərbi 
texnika və silah hazırlanması 
üçün yenidən qurulmuş fab-
riklərdə hərbi istehsala cəlb 
edilmişdilər...
Əfsanəvi “Katyuşa”nın mərmilə-
ri Bakıda istehsal olunurdu...
“YAK-3” qırıcıları Bakıda yı-
ğılırdı...
“UTİ-4” təyyarələri cəbhəyə 
Bakıdan yola salınırdı...
Müharibə illərində Bakıda 
Sovet təyyarəçilərinin yenidən 
öyrədilməsi və texniki heyətin 
hazırlanması mərkəzi yaradıl-
mışdı...  
Kitabdakı daha bir cədvələ 
nəzər salaq. Cədvəl Bakı zavod-
larının müharibə dövründə mü-
dafiə məhsulları istehsalı üzrə 
dövlət planını hər il artıqlaması 
ilə yerinə yetirməsini əks etdi-
rir: 1940-cı ildə - 103,3%; 1941-
ci ildə - 116,3%; 1942-ci ildə - 
119,6%; 1943-cü ildə - 103,9%; 
1944-cü ildə - 102,6%; 1945-ci 
ilin 9 ayında - 109,5%...
“1941-ci ilin sonunda hərbi 
məhsul istehsal edən zavod 
sexləri planı 200% yerinə 
yetirdilər. Artıq ilin axırına 
yaxın Azərbaycanda 130 növ-
də silah, döyüş sursatı, hər-
bi ləvazimat, mal-material 
istehsal olunurdu. Bunlara 
əlavə, onu da qeyd edək ki, 
yerli Sənaye Xalq Komissar-
lığının, eləcə də “Azərsəna-
yeşurası”nın xətti ilə Bakıda 
(Leninqraddan sonra) “Molo-
tov kokteyli” adında yandırıcı 
butulka istehsalına başlandı. 
1941-ci ilin 8 noyabrında 35 
min ədəd yandırıcı butulka və 
14 min ehtiyat patron isteh-
sal olunaraq yeşiklərə yığıldı. 
Müəssisənin istehsal gücü isə 
sutka ərzində 10 min ədədə 
çatdırıldı...”      
Müharibədə almanlar tərəfindən 
zəbt edilmiş rayonlardan əhalinin 
müəyyən hissəsinin, mühüm əhə-
miyyətli müəssisələrin, bəzi fabrik 
və zavodların Bakıya köçürülmə-
si, qısa zamanda burada quraşdırı-
lıb işə salınması, uğurla fəaliyyət 
göstərməsi ilə bağlı konkret faktlar 
da kitabda öz əksini tapıb...

Xəzər Nəqliyyat Donanması 
müharibə illərində

Kitabda Xəzər Nəqliyyat Do-
nanmasının müharibə illərində-
ki fəaliyyətinə məxsusi yer ay-
rılıb. Təsadüfi deyil. Çünki bu 
kollektivin, Xəzər dənizçiləri-
nin müharibə dövründəki fəda-
karlığı da sözə gələn deyil. Ki-
tabdan seçdiyimiz kiçik parçada 
bu fədakarlıq dəyərincə qiymət-
ləndirilir: “Böyük Vətən mü-

haribəsi illərində təkcə Xəzər 
Ticarət Donanmasının gəmilə-
ri Sovet İttifaqının daxili dəniz 
yolları ilə 110 milyon nəfərə 
yaxın sərnişini və 100 milyon 
tondan çox hərbi, eləcə də xalq 
təsərrüfatı yüklərini daşıdı. 
...Xəzərlilər müharibə dövründə 
cəbhəyə 56 milyon tondan çox 
neft və neft məhsulları, o cüm-
lədən B-74, B-76, B-70 aviaben-
zinləri, liqron, solyar, kerosin, 
dizel yanacağı, avtol, motor nef-
ti, mazut daşıdı. 1942-ci il üçün 
bu daşımaların həcmi artıq 
1 593 174 ton təşkil edirdi”. Do-
nanmanın bu misilsiz xidmətini 
fotoşəkillər də təsdiq edir. Neft 
çənlərinin, eyni zamanda, dö-
yüşçülərin Xəzərlə daşınmasını 
əks etdirən, alman təyyarələri-
nin “Ağamalıoğlu” tankerinə 
hücumu”nu, hücumdan sonra 
tankerdə baş verən yanğını və 
s. “yaddaşında saxlayan” fotolar 
dənizçilərin əsl qəhrəmanlığını 
göz önünə gətirir...
Kitabda Azərbaycan neftçiləri, 
neft-kimya, maşınqayırma səna-
yesi iş çiləri ilə yanaşı, tibb işçilə-
rinin əməyi  də geniş şəkildə işıq-
landırılır...
La kin təkcə bu, deyil...

“Ordunu yedizdirib-içizdirir, 
geyindirirdilər”

“Zamanın saraltdığı arxiv 
sənədləri, müxtəlif qəzet mate-
rialları təkcə neft mədənlərində 
bir an belə dayanmadan çalışan, 
öz fədakar əməyi ilə qələbəni 
yaxınlaşdıran Bakı neftçiləri-
nin deyil, həm də cəbhəni lazım 
olan hər şeylə təmin edən Azər-
baycanın şəhər və kənd zəhmət-
keşlərinin qəhrəmanlıqlarına da 
şahidlik edir”. Müharibə illərin-
də “Hər şey cəbhə üçün, hər şey 
qələbə üçün” deyən Azərbaycan 
insanı hər yerdə, hər sahədə, hər 
addımda Sovet İttifaqının Hitler 
Almaniyası üzərində qələbəsi 
naminə yorulmadan çalışır, əsl 
fədakarlıq göstərirdi...
“1941-ci il iyul ayının 29-da “Prav-
da” qəzeti “Zəhmətkeşlər Müda-
fiə Fondunun yaradılmasını təklif 
edir” başlıqlı xülasəsində göstərirdi 
ki, pul yardımlarını SSRİ Dövlət 
Bankının istənilən şöbəsindəki xü-
susi hesaba köçürmək olar”. 
Azərbaycan xalqı Vətənin mü-
dafiəsinə qalxaraq yüksək və-
tənpərvərlik və qələbəyə böyük 
inam hissi ilə Müdafiə Fondunun 
yaranmasında böyük ruh yüksək-
liyi ilə iştirak edirdi. İnsanlar eh-
tiyat üçün yığdıqları şəxsi pulla-
rını, dövlət istiqraz vərəqələrini, 
zinət əşyalarını, ərzaq məhsulla-
rını, ayda bir günlük əməkhaqla-
rını Müdafiə Fonduna verirdilər. 
“Müdafiə Fondu yeni toplar, 
təyyarələr, tanklar və gəmilərdir! 
Müdafiə Fondu düşmənə atılan 
yeni mərmilərdir!” fikrini tez-tez 
təkrarlayırdılar. 
Avqustun ilk 20 günündə Qızıl 
Orduya kömək məqsədilə Mü-
dafiə Fonduna təkcə Bakıdan 2 
milyon 247 min, rayonlardan isə 
2 milyon 729 min, bütövlükdə,  
respublika üzrə 4 milyon 976 min 
rubl pul köçürülmüşdü. Azərbay-
canın şəhər və kəndləri Ordunun 

döyüş potensialını gücləndirmək 
üçün əntiq zinət əşyalarına qədər, 
olan-qalan nələri vardısa, hamı-
sını Müdafiə Fonduna verirdilər. 
Cəbhəyə min tonlarla ərzaq, ge-
yim karvanları yola salınırdı...
Kitabdan sətirlər: “...Yalnız 
1941-ci ilin avqust ayında 
Azərbaycan SSR-in zəhmətkeş-
ləri ölkənin Müdafiə Fonduna 
3 kiloqram 742 qram qızıl, 137 
kiloqram gümüş və 8 milyon 
267 min rubl nağd pul köçür-
müşdü. ...Böyük Vətən müha-
ribəsi illərində SSRİ əhalisinin 
Müdafiə Fonduna keçirdiyi 
vəsaitin – 17 milyard rubl nağd 
pul, 13 kiloqram platin, 131 ki-
loqram qızıl, 9519 kiloqram gü-
müş, 1,7 milyard rublluq zinət 
əşyaları – əhəmiyyətli dərəcədə 
böyük olduğunu görürük. Res-
publika 2,5 min döyüş təyyarə-
sinin, minlərlə tankın, 8 sualtı 
qayığın, 16 hərbi katerin isteh-
sal edilməsinə vəsait qoyduğu-
nu qürurla bəyan edə bilər...” 
Bütün bunlar Bakının, Azər-
baycanın şəhər və rayonlarının, 
kəndlərinin, Azərbaycan vətən-
daşlarının müharibə illərindəki 
bitib-tükənməyən fədakarlığı idi.
Nəşrdə müharibə həyatının, 
demək olar ki, hər “üzü”, bü-
tün məqamları öz əksini tapıb: 
müharibənin başlanması, qə-
fil hücuma hazırlıq, müharibə 
dövründə təbliğat-təşviqat işi, 
ön cəbhə, arxa cəbhə, pambıq, 
taxıl, tütün, çay, meyvə-tərəvəz 
plantasiyalardakı qaynar həyat, 
məhsul yığımı, cəbhəyə yola 
salınması, Orduya – Müdafiə 
Fonduna kömək üçün pulunu, 
qızılını, bahalı əşyalarını əsir-
gəməyən insanlar və s...
Bakı sakinlərinin müharibə il-
lərindəki bir əzmkarlığından da 
söhbət açmaq lazımdır. Onlar Ba-
kının ətrafında düşmən əleyhinə 
on kilometrlərlə səngərlər qaz-
mışdılar, istehkamlar qurmuşdu-
lar. Hər yerə insanları qələbə na-
minə çalışmağa səsləyən şüarlar 
asmışdılar. Həmin şüarlar, hətta 
bir çox köhnə binalarda son vaxt-
lara qədər qalmışdı. 
Ulu öndər Heydər Əliyevin ki-
tabdakı daha bir sitatını da xatır-
latmaq yerinə düşür: “Bir daha 
təkrar edirəm, bizim insanların 
cəbhədəki mərdliyi, həmçinin 
Azərbaycan xalqının neft hasi-

latı, cəbhəyə lazım olan bütün 
məhsulların istehsalı sahəsin-
dəki xidmətlərinin qədri-qiy-
məti yoxdur. Bu, böyük tarixi 
əhəmiyyətə malikdir...”     

“Danışan” şəkillər...
“Bakı nefti, qələbənin açarı. 
Şərəfli keçmiş, işıqlı gələcək. 
1941-1945” kitabı klassik möv-
zunu əhatə edir, ensiklopedik 
janrdadır. Lakin bədiilikdən də 
uzaq deyil. Toplu, ümumilikdə 
bir “müharibə obrazı” yaradır, 
“müharibə insanının surətini 
təqdim edir oxucuya. Burada 
elə epizodlar var ki, bədii əsər 
qədər təsirlidir. Elə bir şəkillə 
rastlaşırsan ki, tək o şəklin özü 
bir filmin, bir kitabın təəssürütı-
nı yaradır. Kitabın orijinallığı da 
məhz ondadır ki, onu nəşrə hazır-
layanlar arxiv sənədlərini “tarix 
və statistika” kontekstində deyil, 
zamanın məsuliyyəti, böyük qələ-
bəyə inam, haqq-ədalətin çəkilən 
zəhmətlə birlikdə təntənəsi kimi 
təqdim etmək istəyiblər və buna 
müvəffəq olublar. Nəşrdə faktik 
göstəricilər, müqayisəli analiz 
diaqramlar, partiya-dövlət sənəd-
ləri, qəzet mətnlərindən parçalar, 
fotolar, hətta müharibə haqqında 
poeziya və musiqi nümunələri 
publisistik ruhla seçilərək tərtib 
olunub. İqtisadiyyat, geologi-
ya-mineralogiya, kimya elminin, 
hərb tarixinin, sənaye və kənd 
təsərrüfatının, döyüşən şə hər real-
lıqlarının ifadəsi “Hər şey cəbhə 
üçün, hər şey qələbə üçün” nidası 
üzərində qurulub. Bun ların hamı-
sı, ümumilikdə və tən sevərliyə, 
vətənpərvərliyə köklənib...   
Nəşrin ən yaxşı cəhətlərdən biri 
də quru, bəzən çox ağrılı fakt 
və rəqəmlərin az qala “dil açıb 
danışan” fotoşəkillərin müşa-
yiəti ilə təqdim olunmasıdır. Bö-
yük zəhmətlə ortaya çıxarılan, 
bir-birindən “maraqlı” müharibə 
şəkilləri nəşrə canlılıq gətirir. 
Amansız müharibənin hər üzünü 
əbədi yaddaşa çevirən son dərəcə 
təsirli “fotoşəkillər”ə sakit, həyə-
cansız baxıb, səhifələri laqeyd 
vərəqləmək mümkün deyil. 
Müharibənin insanlara gətirdiyi 
fəlakətləri bütün tərəfləri ilə, ol-
duğu kimi oxuculara “göstərən” 
bu fotoşəkillər insanı bir anlıq 
“ayaq saxlamağa”, diqqətlə ona 
baxıb düşünüb-daşınmağa, nəti-
cə çıxarmağa vadar edir...

1887-ci ilin sentyabrında Bakı 
neft mədənlərində ilk neft fon-
tanını, 20-ci əsrin əvvəllərində 
neft mədənlərindəki yanğını, 
neftin əl çarxı vasitəsilə, quyu 
üsulu ilə çıxarılmasını, at ara-
baları ilə daşınmasını, quyudan 
axan neftin yığılması prosesini, 
Lend-liz üzrə İrandan keçərək, 
Bakıya gedən Amerika hər-
bi yük maşınlarının kolonu-
nu özünə “hopduran” şəkillər 
də, Böyük Vətən müharibəsi-
nin başlanmasını, hitlerçilərin 
“məşhur tortu”nu, ayrı-ayrı hər-
bi hissələrindəki dəhşətləri əks 
etdirən şəkillər də, ağır iş günü-
nün əldən saldığı neftçilərin fo-
tosu da, insanın ağrı-acısını göz 
önündə canlandıran fotolar da 
eyni dərəcədə təsirlidir... 
Bizim çoxumuz müharibəni 
ancaq filmlərdə görmüşük. Ki-
tab “maraqlı” şəkilləri ilə san-
ki hansısa filmin kadrları kimi 
keçir gözümüzün önündən... 
Burada əsgərlərin ümumiləşmiş 
bir şəkli də var: o qədər canlıdır 
ki... Döyüş ərəfəsində, yaxud da 
ağır döyüşdən sonra damağında 
qəzetə bükülmüş tütün çəkən 
əsgər. Dərin düşüncələrə qərq 
olub. Biz siqaret çəkən deyilik, 
heç onu təbliğ etmək fikrində 
də deyilik. Amma bu çox sadə 
və mənalı şəklə biganə baxa bil-
mədim, sanki o əsgərin həmin 
anda nələr düşündüyünü, nələr 
yaşadığını “oxudum”. Özü də 
müharibə vaxtı “siqaret” sözünü 
işlətmirdilər, “papiros” deyir-
dilər və tütünü, sadəcə qəzet ka-
ğızına büküb çəkirdilər. Həmin 
əsgər şəklinin üstündə “Bakins-
kiy raboçiy” qəzetinin 10 iyun 
1942-ci il tarixli nömrəsindən 
götürülmüş “Qızıl Ordunu tü-
tünlə təmin edək” adlı yazı da 
diqqəti çəkir. Məqalədə respub-
likamızın tütün üzrə plan tapşı-
rıqlarının yerinə yetirilməsi və 
cəbhəyə göndərilməsi ilə bağlı 
maraqlı fakt əksini tapıb. Yazıda 
qeyd olunur ki, “Vətən və cəbhə 
onlardan tütün plantasiyaların-
da əsl döyüşçü kimi mübarizə 
aparmağı gözləyir”. Bu, onu 
göstərir ki, müharibə dövrün-
də tütün də həyati əhəmiyyətli 
məhsullar sırasında idi. Ümu-
miyyətlə, arxiv sənədləri arasın-
da müharibə dövründə Dövlət 
Müdafiə Komitəsinin qərarı ilə 

Azərbaycandan cəbhəyə mütə-
madi olaraq tütün göndərilməsi 
ilə bağlı tapşırıqları özündə əks 
etdirən çoxlu material da var...
Arxa cəbhədə insanların fəda-
karlığını tarixə çevirən fotolar 
mövzunun sanbalını daha da 
artırır: cəbhəyə gedən könül-
lülərin siyahıya alınması, hərbi 
hissələrin yaradılması, İosif Sta-
linin radiodakı çıxışını dinləyən 
kütlə, İosif Stalinin radio ilə 
çıxışı münasibətilə Leyt. Şmidt 
adına zavodda keçirilən mitinq, 
rabitəçilərin təlimi, müharibə 
illərində Bakının adi günləri, 
zəhərlənmədən zərərçəkənlərə 
ilkin tibbi yardım göstərmək 
üçün yaradılan sanitar postu, 
Müdafiə Fonduna yardım, qı-
zıl-gümüş, pal-paltar, ərzaq gə-
tirən insanların növbələri, taxıl 
karvanlarının yola salınması, 
kişilərlə çiyin-çiyinə ağır dəz-
gahların arxasında çalışan qa-
dınlar, soyuq qış gecələrində 
cəbhə üçün isti, yun corab, köy-
nək toxuyan analar... Bütün bu 
fotoşəkillər arxa cəbhənin heç 
də ön cəbhədən fərqlənməyən 
qaynar, ağrılı həyatını əks etdi-
rir. Özündə müharibə dövrün-
də 12 saatlıq iş gününə keçən, 
bəzən hətta 24 saat çalışan, mə-
zuniyyət və istirahət günlərini 
ləğv edən Azərbaycan insanının 
qəhrəmanlıq səhifələrini, sülh, 
əmin-amanlıq üçün, insanlıq na-
minə necə ağır zəhmətlərə qat-
laşmasını ehtiva edir...
8 sentyabr 1941-ci il – 27 yanvar 
1944-cü il (871 gün!) Leninqrad 
mühasirəsini özündə “donduran” 
şəkillər də o dövrün özü qədər 
“amansız”dır – baxmaq olmur...
Əksinə, 416-cı Azərbaycan divi-
ziyası döyüşçülərinin Branden-
burq qapılarının üzərinə qırmızı 
bayraq qaldırmasını, Reyxstaqa 
Qələbə bayrağının sancılmasını, 
24 iyun 1945-ci il tarixdə Mosk-
vada Qələbə paradının şəkilləri-
ni, “Katyuşa Moskvada Qələbə 
paradında”, “Adın məlum deyil, 
qəhrəmanlığın əbədidir” xilaskar 
əsgər abidəsinin fotolarına qü-
rurla baxırsan...
Bu fotoşəkilləri isə “BAKI 
NEFTİ, QƏLƏBƏNİN AÇA-
RI. ŞƏRƏFLİ KEÇMİŞ, 
İŞIQLI GƏLƏCƏK. 1941-
1945” KİTABI böyük qədir-
bilənliklə bir yerə toplayıb. Say-
sız-hesabsız rəqəmləri, faktları, 
saralmış arxiv sənədlərini, qəzet 
səhifələrini ağır zəhmət hesabı-
na işığa çıxarıb...

Şərəfli missiya davam edir
Bakı nefti bu gün də şərəf-
li missiyasını davam etdirir. 
O, müstəqilliyimizin daha da 
möh kəmləndirilməsi, əbədi və 
dön məz olmasında, ölkəmizin 
tərəq qisi yolunda xalqımızın ən 
etibarlı “müttəfiqi”dir. Ulu ön-
dərin Azərbaycan nefti ilə bağlı 
ideyaları onun siyasi və mənəvi 
varisi Prezident İlham Əliyev 
tərəfindən uğurla davam etdiri-
lir. Azərbaycanın müstəqilliyinin 
bərpasından keçən 25 ildə ölkə-
miz sürətlə inkişaf edib, bütün 
sahələrdə misilsiz nailiyyətlər 
əldə olunub. Çox sayda müəs-
sisələr, sosial obyektlər, idman 
arenaları tikilib, möhtəşəm inf-
rastruktur layihələri gerçəkləşdi-
rilib. Ölkəmiz artıq mötəbər bey-
nəlxalq tədbirlərin, humanitar 

forumların, əzəmətli 
idman yarışlarının ev 
sahibinə çevrilib...
İndi Azərbaycan Or-
dusunun qüdrətindən 

də fəxrlə danışırıq. Milli Ordu-
muz artıq öz gücünü həm düş-
mənə, həm də bütün dünyaya 
sübut edib. Bu da Azərbaycan 
neftinin qüdrətindən pay alan 
qürurdur. “Bakı nefti, qələbə-
nin açarı. Şərəfli keçmiş, işıqlı 
gələcək. 1941-1945” kitabında 
bütün bu uğurlar Bakı nefti-
nin milli müstəvidə oynadığı 
müstəsna əhəmiyyətin açarı 
kimi dəyərləndirilir. Zövqlə se-
çilən fotoşəkillər bu bölmənin 
də təsir gücünü artırır... 
“Azərbaycan-Rusiya: strateji tərəf-
daşlıq”, “Məqsəd Azərbaycan iqti-
sadiyyatının dayanıqlı, güclənən 
inkişafıdır”, “Güclü Ordu dövlət 
təhlükəsizliyinin qarantıdır” möv-
zusuna da geniş yer ayrılıb...  

“Tanı, xatırla, fəxr et!..”
Müharibə dövrünün çox səhifələ-
rinə işıq salan kitabda, demək olar 
ki, heç kim və heç nə unudulma-
yıb. “Sizin igidliyiniz ölməzdir” 
başlığı altında qəhrəmanlar xa-
tırlanır, “Onlar Vətənə və elmə 
xidmət edirdilər” bölümündə 
alimlərin xidmətləri yada salınır. 
“Hərb tariximizin görkəmli si-
maları” təqdim olunur, Vətənin 
müdafiəsinə, faşizm üzərində 
Qələbəyə mühüm töhfələr vermiş 
həmyerlilərimiz anılır. “Marşlar 
və mahnılar qələbəyə səsləyirdi” 
yazısında görkəmli şair və yazı-
çılarımızın, bəstəkarlarımızın o 
illərdəki fəaliyyətinə işıq salınır, 
müharibə mövzusunda çəkilmiş 
ən gözəl filmlərdən bəhs edilir...
Nəşr “Buhenvald harayı” ilə bi-
tir: böyük nəğməkarımız Müs-
lüm Maqomayevin ifasında bu 
gün də insanları faşizmə, onun 
hər cür təzahürlərinə qarşı mü-
barizəyə səsləyən o məşhur və 
unudulmaz nəğmə ilə...
Oxuculara isə ancaq bir şey qa-
lır: “TANI, XATIRLA, FƏXR 
ET!..”
Əsl vətənpərvərlik, gərgin zəh-
mət, fədakar əmək və SAN-
BALLI NƏTİCƏ
“Bakı nefti, qələbənin açarı. 
Şərəfli keçmiş, işıqlı gələcək. 
1941-1945” kitabında istifadə 
olunan arxiv sənədlərinin sayını 
hansısa digər kitabla müqayisə 
etmək çox çətindir. Kitabda 12 
mindən çox arxiv sənədindən 
istifadə olunub. 12 mindən çox! 
Bu, təkcə məlumatların, infor-
masiyaların dəqiqliyi demək 
deyil, həm də kitaba sərf olunan 
vaxtın, zəhmətin, fədakarlığın 
ölçüsüdür. Etiraf edək: bu, mi-
silsiz xidmətdir, böyük qəhrə-
manlıqdır. Müharibə illərində 
arxa və ön cəbhədəki insanların 
qəhrəmanlığına, fədakarlığına 
layiq bir xidmətdir. Adına layiq 
bir nəşrdir. Bu, həm də Azərbay-
can kitabı adına şərəf gətirən bir 
KİTABDIR. Əsl vətənpərvərlik, 
gərgin zəhmət, fədakar əməyin 
SANBALLI NƏTİCƏSİDİR...
Çağdaş günümüz üçün son 
dərəcə aktual olan bu dəyər-
li nəşrə görə layihənin rəhbəri, 
akademik Ziyad Səmədzadə və 
onun komandası hər cür hörmət 
və ehtirama layiqdir... 
Bu vətənpərvərliyinizə görə çox 
sağ olun, cənab akademik, hör-
mətli Ziyad Səmədzadə!.. 

Teymur Bünyadov,
tarix elmləri doktoru, prof., 

AMEA-nın həqiqi üzvü

Fəzail İbrahimli,
tarix elmləri doktoru, prof.,

millət vəkili

Vətənimiz uğrunda döyüşlərdə
 həlak olmuş qəhrəmanlara əbədi 

eşq olsun!
Vətənimizin şərəf və ləyaqətini, 

azadlığını, müs təqilliyini qorumuş 
qalibiyyətli döyüş çü lə rə eşq olsun!

Sovet İttifaqı marşalı 
G.K.Jukovun Qələbə 

Paradındakı çıxışından 
(24 iyun 1945-ci il)

